
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 5-Ի N 419-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ

«Հանրային ծառայությունների համարանիշի մաuին» Հայաuտանի Հանրապետության oրենքի 6-րդ հոդվածի 6-րդ մաuի համաձայն` Հայաստանի Հանրապետության կառավարությունը  ո ր ո շ ո ւ մ  է.

1. Հայաuտանի Հանրապետության կառավարության 2012 թվականի ապրիլի 5-ի «Հանրային ծառայությունների համարանիշ չuտանալու մաuին տեղեկանքի ձևը, տրամադրելու կարգը, քաղաքացու ցանկությամբ հանրային ծառայությունների համարանիշ հատկացնելու կարգը սահմանելու և Հայաuտանի Հանրապետության կառավարության 2003 թվականի դեկտեմբերի 24-ի N 1783-Ն ու 2004 թվականի հունիսի 25-ի 963-Ն որոշումներն ուժը կորցրած ճանաչելու,  Հայաuտանի Հանրապետության կառավարության 2009 թվականի դեկտեմբերի 3-ի N 1417-Ն, 2008 թվականի փետրվարի 7-ի N 134-Ն և 2006 թվականի մարտի 2-ի N 318-Ն որոշումներում լրացումներ կատարելու մասին» N 419-Ն որոշման (այսուհետ` որոշում) մեջ կատարել հետևյալ փոփոխությունն ու լրացումը.

1) որոշման N 1 հավելվածում «ՏԵՂԵԿԱՆՔ» բառը փոխարինել «ՏԵՂԵԿԱՆՔ N _________» բառերով,
2) որոշման N 2 հավելվածում 17-րդ կետը «ձևերը» բառից հետո լրացնել «տեղեկանքի համարի ձևավորման կարգը» բառերով:
2. Սույն որոշումն ուժի մեջ է մտնում պաշտոնական հարապարակմանը հաջորդող օրվանից:

ՏԵՂԵԿԱՆՔ
«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման վերաբերյալ
1. Իրավական ակտի անհրաժեշտությունը (նպատակը)

Ներկայացվող նախագծի ընդունումը պայմանավորված է  իրավակիրառական պրակտիկայում առաջացած խնդիրներով:

1.1. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2012 թվականի ապրիլի 5-ի N 419-Ն որոշմամբ սահմանված է հանրային ծառայությունների համարանիշ չստանալու մասին տեղեկանքի ձևը:

ՀՀ օրենսդրության համաձայն` եթե անձը հրաժարվում է ստանալ հանրային ծառայությունների համարանիշ, ապա նրան հատկացվում է հանրային ծառայությունների համարանիշ չստանալու մասին տեղեկանք, որի հիման վրա ապահովվում է անձանց իրավունքների իրականացումը:

Ըստ այդմ, նախատեսվում է վերը նշված անձանց ինքնաշխատ տեղեկատվական համակարգերում նույնականացնել տեղեկանքի համարի միջոցով:

Հարկ է նկատի ունենալ, որ շահագրգիռ գերատեսչությունների կարծիքին ներկայացված տարբերակում նախատեսված է եղել տեղեկանքի համարը նշելու պահանջ (դաշտ):

Սակայն, վերը նշված որոշմամբ հաստատված տեղեկանքի ձևը չի պարունակում համարը նշելու պահանջ (դաշտ): Ըստ այդմ, տեղեկանքները հատկացվում են առանց համարների, ինչը խոչընդոտում է հանրային ծառայությունների համարանիշ ստանալուց հրաժարվող անձանց ինքնաշխատ տեղեկատվական համակարգերում նույնականացմանը:

1.2. Առկա խնդրի առաջարկվող լուծումը
Հաշվի առնելով վերը նշվածը` առաջարկվում է համապատասխան փոփոխություն և լրացում կատարել Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ:
2. Կարգավորման առարկան
Ներկայացվող նախագծով առաջարկվում է հանրային ծառայությունների համարանիշ չստանալու մասին տեղեկանքի ձևում նախատեսել տեղեկանքի համարը նշելու պահանջ (դաշտ):
3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կապահովվի հանրային ծառայությունների համարանիշ ստանալուց հրաժարվող անձանց նույնականացումը ինքնաշխատ տեղեկատվական համակարգերում` հանրային ծառայությունների համարանիշ չստանալու մասին տեղեկանքի համարի միջոցով:
ՏԵՂԵԿԱՆՔ

«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
Նախագիծն ընդունվելու դեպքում ՀՀ ոստիկանության պետի հրամանով պետք է սահմանվի հանրային ծառայությունների համարանիշ չստանալու մասին տեղեկանքի համարի ձևավորման կարգը:

[image: image1.wmf]
� CONTROL ArGrDigsigCtrl \s ���








[image: image2.wmf]_1406711349.unknown

